
<p>KONTRIBUT NDAJ PROCESIT TË KONSULTIMIT PËR “UDHËZIMIN ADMINISTRATIV (MPB) NR. 00/2026 PËR PROCEDURAT E PAJISJES ME PASAPORTË DHE DOKUMENT TË UDHËTIMIT PËR KTHIM”    </p>
<p>Pas shqyrtimit të Draft Udhëzimit Administrativ (MPB) Nr. 00/2026, propozohet plotësimi dhe riformulimi i dispozitave të mëposhtme me qëllim të rritjes së sigurisë juridike, unifikimit të praktikës administrative dhe harmonizimit të procedurave me vendimet e organeve kompetente.</p>
<ol>
<li>PROPOZIM PËR PLOTËSIMIN E NENIT 5</li>
</ol>
<p>Propozohet që pas pikës 1.14 të shtohet pika e re 1.14.A me këtë përmbajtje:</p>
<p>"1.14.A. Në rastet kur prindërit janë të ndarë ose të shkurorëzuar dhe me vendim të formës së prerë të gjykatës njërit prind i është besuar ushtrimi i kujdesit ose i përgjegjësisë prindërore ndaj fëmijës, aplikimi për pasaportë mund të bëhet nga ai prind, me paraqitjen e vendimit përkatës gjyqësor. Në këto raste nuk kërkohet pëlqimi i prindit tjetër, përveç kur me vendim gjyqësor ose me akt të organit kompetent është përcaktuar shprehimisht ndryshe."</p>
<p>Arsyetimi:</p>
<p>Drafti aktual nuk e rregullon shprehimisht procedurën e aplikimit për pasaportë në rastet kur prindërit janë të ndarë ose të shkurorëzuar dhe ekziston vendim gjyqësor i formës së prerë që rregullon ushtrimin e kujdesit ose të përgjegjësisë prindërore ndaj fëmijës.</p>
<p>Mungesa e një dispozite të tillë mund të krijojë paqartësi në praktikë, trajtim jo të njëjtë të rasteve nga organet kompetente dhe kërkesa të panevojshme për pëlqime shtesë edhe në situatat kur gjykata tashmë ka vendosur për të drejtat dhe detyrimet prindërore.</p>
<p>Plotësimi i propozuar nuk krijon të drejta të reja, por qartëson procedurën administrative në përputhje me vendimet e formës së prerë të gjykatës, garanton respektimin e tyre nga organet administrative dhe kontribuon në mbrojtjen e interesit më të mirë të fëmijës, si parim themelor i legjislacionit familjar dhe standardeve ndërkombëtare për të drejtat e fëmijës.</p>

<p>KONTRIBUT NDAJ PROCESIT TË KONSULTIMIT PËR “UDHËZIMIN ADMINISTRATIV (MPB) NR. 00/2026 PËR PROCEDURAT E PAJISJES ME PASAPORTË DHE DOKUMENT TË UDHËTIMIT PËR KTHIM”</p>
<p>Pas shqyrtimit të Draft Udhëzimit Administrativ (MPB) Nr. 00/2026, propozohet plotësimi dhe riformulimi i dispozitave të mëposhtme me qëllim të rritjes së sigurisë juridike, unifikimit të praktikës administrative dhe harmonizimit të procedurave me vendimet e organeve kompetente.</p>
<ol>
<li>PROPOZIM PËR PLOTËSIMIN E NENIT 5</li>
</ol>
<p>Propozohet që pas pikës 1.14 të shtohet pika e re 1.14.A me këtë përmbajtje:</p>
<p>"1.14.A. Në rastet kur prindërit janë të ndarë ose të shkurorëzuar dhe me vendim të formës së prerë të gjykatës njërit prind i është besuar ushtrimi i kujdesit ose i përgjegjësisë prindërore ndaj fëmijës, aplikimi për pasaportë mund të bëhet nga ai prind, me paraqitjen e vendimit përkatës gjyqësor. Në këto raste nuk kërkohet pëlqimi i prindit tjetër, përveç kur me vendim gjyqësor ose me akt të organit kompetent është përcaktuar shprehimisht ndryshe."</p>
<p>Arsyetimi:</p>
<p>Drafti aktual nuk e rregullon shprehimisht procedurën e aplikimit për pasaportë në rastet kur prindërit janë të ndarë ose të shkurorëzuar dhe ekziston vendim gjyqësor i formës së prerë që rregullon ushtrimin e kujdesit ose të përgjegjësisë prindërore ndaj fëmijës.</p>
<p>Mungesa e një dispozite të tillë mund të krijojë paqartësi në praktikë, trajtim jo të njëjtë të rasteve nga organet kompetente dhe kërkesa të panevojshme për pëlqime shtesë edhe në situatat kur gjykata tashmë ka vendosur për të drejtat dhe detyrimet prindërore.</p>
<p>Plotësimi i propozuar nuk krijon të drejta të reja, por qartëson procedurën administrative në përputhje me vendimet e formës së prerë të gjykatës, garanton respektimin e tyre nga organet administrative dhe kontribuon në mbrojtjen e interesit më të mirë të fëmijës, si parim themelor i legjislacionit familjar dhe standardeve ndërkombëtare për të drejtat e fëmijës.</p>
<ol>
<li>PROPOZIM PËR RIFORMULIMIN E NENIT 13, PIKA 7</li>
</ol>
<p>Propozohet që pika 7 të riformulohet si vijon:</p>
<p>"7. Me rastin e tërheqjes së pasaportës, fletë-lëshimi i dokumentit nënshkruhet nga prindi, kujdestari, personi i autorizuar në përputhje me këtë Udhëzim Administrativ ose nga vetë aplikuesi kur tërheqja personale lejohet sipas dispozitave të këtij Udhëzimi. Fletë-lëshimi nënshkruhet gjithashtu nga zyrtari përgjegjës dhe ruhet sipas legjislacionit në fuqi për administrimin dhe ruajtjen e evidencave."</p>
<p>Arsyetimi:</p>
<p>Formulimi aktual përmban termin "anëtari i ngushtë i familjes", i cili nuk është i përcaktuar në këtë Udhëzim Administrativ dhe mund të krijojë interpretime të ndryshme gjatë zbatimit. Përcaktimi i qartë i personave të autorizuar rrit sigurinë juridike dhe siguron zbatim të njëtrajtshëm të dispozitës.</p>
<p>III. PROPOZIM PËR RIFORMULIMIN E NENIT 13, PIKA 9</p>
<p>Propozohet që pika 9 të riformulohet si vijon:</p>
<p>"9. Me rastin e tërheqjes së pasaportës, fletë-lëshimi i dokumentit nënshkruhet nga aplikuesi, prindi, kujdestari ose personi i autorizuar sipas këtij Udhëzimi Administrativ, si dhe nga zyrtari përgjegjës. Fletë-lëshimi ruhet sipas Udhëzimit Administrativ të MPB-së për përcaktimin e udhëheqjes së evidencave."</p>
<p>Përfundim</p>
<p>Propozimet e paraqitura synojnë ekskluzivisht qartësimin e dispozitave, eliminimin e paqartësive gjatë zbatimit praktik dhe harmonizimin e procedurave administrative me vendimet e organeve kompetente, pa ndryshuar thelbin e procedurave të përcaktuara në Draft Udhëzimin Administrativ.</p>
<h3> </h3>
